ՀԻՄՆԱՎՈՐՈՒՄ 
«Հայաստանի Հանրապետության ընդհանուր օգտագործման պետական ավտոմոբիլային ճանապարհների զարգացմանն ուղղված ծրագրերի և դրանց ֆինանսավորման առաջնահերթությունների կարգը հաստատելու մասին» ՀՀ տարածքային կառավարման և ենթակառուցվածքների նախարարի հրամանի նախագծի ընդունման վերաբերյալ

1. Իրավական ակտի ընդունման անհրաժեշտությունը
[bookmark: _Hlk171583142]«Հայաստանի Հանրապետության ընդհանուր օգտագործման պետական ավտոմոբիլային ճանապարհների զարգացմանն ուղղված ծրագրերի և դրանց ֆինանսավորման առաջնահերթությունների կարգը հաստատելու մասին» ՀՀ տարածքային կառավարման և ենթակառուցվածքների նախարարի հրամանի նախագիծ (այսուհետ՝ Նախագիծ) ընդունումը պայմանավորված է ՀՀ վարչապետի 2024 թվականի հոկտեմբերի 2-ի N 887-Ա որոշմամբ (այսուհետ՝ Որոշում) հաստատված «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» 2024 թվականի հունիսի 12-ի ՀՕ 299-Ն օրենքի կիրարկումն ապահովող միջոցառումների ցանկի 2-րդ կետով նախատեսված միջոցառման կատարման անհրաժեշտությունից։

2. Ընթացիկ իրավիճակը և խնդիրները
ՀՀ վարչապետի 2024 թվականի հոկտեմբերի 2-ի N 887-Ա որոշմամբ (այսուհետ՝ Որոշում) հաստատվել է «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2024 թվականի հունիսի 12-ի ՀՕ-299-Ն օրենքի կիրարկումն ապահովող միջոցառումների ցանկը, որի 2-րդ միջոցառման շրջանակներում պետք է մշակվի և ՀՀ տարածքային կառավարման և ենթակառուցվածքների նախարարի կողմից հաստատվի «Հայաստանի Հանրապետության ընդհանուր օգտագործման պետական ավտոմոբիլային ճանապարհների զարգացմանն ուղղված ծրագրերի և դրանց ֆինանսավորման առաջնահերթությունների կարգը հաստատելու մասին» ՀՀ տարածքային կառավարման և ենթակառուցվածքների նախարարի հրամանի նախագիծը
Նշվածի շրջանակներում Նախագծով սահմանվում է ՀՀ ընդհանուր օգտագործման պետական ավտոմոբիլային ճանապարհների և արհեստական կառույցների (այսուհետ՝ ավտոմոբիլային ճանապարհներ) զարգացմանն ուղղված ծրագրերի և դրանց իրականացման համար կատարվող ֆինանսական ներդրումների տեղաբաշխման՝ ռազմավարական տարբեր չափորոշիչների վրա հիմնված առաջնահերթությունների որոշման կարգը։


3. Կարգավորման նպատակը և բնույթը
[bookmark: _Hlk82711908]Նախագծի կարգավորման նպատակն է սահմանել տվյալ տարվան հաջորդող տարվա ՀՀ ընդհանուր օգտագործման պետական ավտոմոբիլային ճանապարհների և զարգացման առաջնահերթությունների որոշման հիմնական ուղղությունները և դրանց զարգացման համար կատարվող ֆինանսական ներդրումների տեղաբաշխման՝ ռազմավարական տարբեր չափորոշիչների վրա հիմնված առաջնահերթությունների որոշման մեխանիզմները (մեթոդաբանությունը), որը որոշում կայացնողներին հնարավորություն կտան ճանապարհաշինության ոլորտի քաղաքականության առանցքային նպատակների (չափանիշների) նկատմամբ իրականացնել բազմազան ներդրումային տարբերակների (նախագծերի) գնահատում և բացահայտել ներդրումների նպատակները  և համեմատելու այդ նպատակների հետ տարբեր ներդրումային տարբերակների կիրառելիությունը, որը քաղաքականություն մշակողները կարող են օգտագործել հիմնավորված որոշում կայացնելու համար:


4. Նախագծի մշակման գործընթացում ներգրաված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքները
Նախագծի ընդունման արդյունքում կբացահայտվի ՀՀ ընդհանուր օգտագործման ավտոմոբիլային ճանապարհների վերականգման ներդրումների նպատակները՝  և համեմատելով տարբեր ներդրումային տարբերակների կիրառելիությունը, որը քաղաքականություն մշակողները կարող են օգտագործել հիմնավորված որոշում կայացնելու համար:

6. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեում ծախսերի և եկամուտների փոփոխություն չի առաջանում: 

7. Կապը ռազմավարական փաստաթղթերի հետ 
	Նախագիծը բխում է Կառավարության 2021-2026թթ. ծրագրի «3.2 Ճանապարհաշինություն» գլխի 3-րդ պարբերության 8-րդ կետի միջոցառման իրականացման ահրաժեշտությունուից։ Այն է՝ «ճանապարհային ցանցի կառավարման կայուն ինստիտուցիոնալ համակարգի ձևավորում՝ ճանապարհների պահպանման և կառավարման արդիականացված համակարգի ձևավորման, ճանապարհների շահագործման երկարակեցության բարձրացման և կապիտալ ծախսերի արդյունավետության ապահովման ճանապարհով»։ Նշվածի շրջանակներում փոփոխություններ են իրականացվել «Ավտոմոբիլային ճանապարհների մասին» օրենքում (ԱԺ կողմից ընդունվել է 2024 թվականի հուլիսի 4-ի ՀՕ 299-Ն օրենքով) (այսուհետ՝ Օրենք)։  Ընդուված օրենքի հիման վրա ՀՀ վարչապետի 02.10.2024թ. թիվ 887-Ա որոշմամբ ընդունվել է Օրենքի կիրարկումն ապահովող միջոցառումները, որի շրջանակներում նախատեսվում է մշակել և հաստատել շուրջ 16 ենթաօրենսդրական ակտեր, որոնք պետք է ընդունվեն 2 տարվա ընթացքում։ ՀՀ վարչապետի 02.10.2024թ. թիվ 887-Ա որոշման 2-րդ կետի հիման վրա մշակվել է ՀՀ տարածքային կառավարման և ենթակառուցվածքների նախարարի հրամանի նախագիծը։

